
БИОЛОГИЯ ВА ЭКОЛОГИЯ СОҲАСИДАГИ  
ИННОВАЦИЯЛАР

EKOLOGIK MADANIYAT

Buriyeva Nasiba Joldasbek qizi
Navoiy Davlat pedagogika instituti 

Tabiiy fanlar fakulteti 2-bosqich talabasi

Annotatsiya: Ushbu maqolada ekologik madaniyat haqida  yoritilgan bo‘lib, unda tabiat va 
insonlarning o‘zaro munosabati haqida so‘z boradi.

Kalit so‘zlar: ekologiya, tabiat, Qizilqum cho’li, “Ekologik madaniyat”, progressiv.

Jamiyatimizda sog‘lom fikr, sog‘lom kuch ustuvor bo‘lishi uchun biz ma’naviy hayotimizni 
yuksaltirish, aholi, avvalo yoshlarimizni turli zararli  ta’sirlardan asrash, ularni har tomonlama 
yetuk insonlar qilib tarbiyalash haqida muntazam o‘ylashimiz, faol  ish olib borishimiz zarur.  

Sh.Mirziyoyev.

Chindan ham, ekologik duyonqarashni shakllantirishning negizi oiladagi tarbiya va ta’lim 
muassasalariga bevosita bog‘liqdir. Ekologik ta’lim va tarbiyalash tizimi bolalar maktabgacha 
ta’lim muassasalarida, umumiy ta’lim maktablarida, keyingi ta’lim bosqichlarida hamda mehnat 
jamoalarida davom ettiriladi. Barchamizga ma’lumki, inson aqli uning umumiy rivojlanishning 
dastlabki 3-4 yilida 50 foizni, 4-8 yilida 30 foizini, 8-17 yilida esa 20 foizni tashkil qiladi. Shuni 
hisobga olib, ekologik tarbiyani asosan, bog‘cha va maktablarda amalga oshirish zarur. 

Bolalarda tabiatga nisbatan muhabbat 
va g‘amxo‘rlik tuyg‘ulari oila va maktabda 
tarbiyalanadi. Bolalarni tabiatga muhabbat 
ruhida tarbiyalashni yoshlikdan boshlash 
zarurligini mashhur progressiv pedagoglar 
o‘z asarlarida ta’kidlab o‘tishgan. XVII asrda 
yashagan mashhur pedagog Yа.A.Komenskiy 
o‘zining «Sezilarli narsalarni rasmlarda ifoda 
etish» nomli kitobida alohida  ko‘rsatib 
o‘tgan. Bu kitob bolalar tushunadigan 
ensiklopediyadan iborat bo‘lib, bolalarga 
tabiatni sevishga, uning hayoti va tuzilishi 
bilan tanishishlariga yordam beradigan 
shaklda yozilgan.

“Ekologik madaniyat” degan tushuncha 
zamirida ayni shu holatlarni anglab, fikrlab 
munosabat ko‘rsatish, tabiat va jamiyat 
qonunlariga mos tarzda hayot kechirish 
talablari mujassamdir.  Ekologik madaniyat 
ham umuminsoniy madaniyatning ajralmas 
qismi bo‘lib, uning muhim ko‘rsatkichi 
hisoblanadi. Shu bois har bir insonda o‘zi 
yashab turgan uy, ko‘cha, mahalla, qishloq 
va shaharni ifloslanishdan asrash, uni obodonlashtirish, ko‘kalamzorlashtirish, tabiiy maskanlarni 
asl holida saqlash va ulardan unumlifoydalanish, yurtimiz tabiatini muhofaza qilish singari 
fazilatlarni shakllantirishda ekologik madaniyat muhim omili  hisoblanadi.

Barchaga ma’lumki, bizning Zarafshon shahrimiz Qizilqum cho’li  sarhadlarida barpo etilgan 
zamonaviy shahar hisoblanadi. Cho’l bag’ridagi mo’jiza, ertak shahar, deb nomlanuvchi bu 
shahar 1965-yilda ma’lum sabab bilan, ya’ni sahro quchog’idagi beqiyos ma’danni, oltinni, qazib 
olish, uni Vatan ravnaqi uchun ishlab chiqarishni niyat qilib yurtimizning barcha hududlaridan 
kelgan insonlar va ularning oilalari uchun barpo etilgan. Qachonlardir bu yerlarda birinchi uy 
qad ko’targan, cho’l uchun mo’jiza hisoblangan suv,elektr va gaz olib kelingan. Ishchilarning 
farzandlari ta’lim olishlari uchun ilk maktab qurilgan. Shu tariqa bu mo’jaz shahar paydo bo’lg
an.                                                                                                                                                                                                                                 

Ekologik ta’lim va tarbiya quyidagi asosli bilimlarni o’z ichiga oladi:
1. Talaba va o’quvchilarni tabiat go’zalliklarni sevish, ulardan estetik zavq olish.
2. Jonli va jonsiz tabiatning rivojlanish qonuniyatlari, tabiat bilan jamiyat o’rtasidagi 

murakkab o’zaro munosabatlar, shuningdek, inson xo’jalik faoliyatining tabiatga ta’siri oqibatlari 
haqida bilim berish.

3.Talaba va o’quvchilarda  ekologik  madaniyatni tarbiyalash. Tabiatni sevish, undan to’g’ri 
va ongli ravishda foydalana bilishni tarbiyalash ekologik tarbiya va  madaniyatning asosi bo’lib, 
kishilarda tabiat oldida ma’suliyatni anglash malakasini hosil qiladi. Vatanni sevish, vatanparvarlik 
tabiatni sevishdan boshlanadi.

Ekologik tarbiya – axloqiy tarbiyaning ajralmas qismidir. Kishilarda ekologik ong va tafakkurni 
dialektik tushunishga yordam beradi. Hamma bosqichlarda ekologik ta’lim va tarbiyani talab 
etilgan darajada amalga oshirish uchun bu vazifaning muhimligini va mas’uliyatini yaxshi bilgan 
yoshlarni tayyorlash zarur.

Xullas, insoniyatning kelajagi o‘sib kelayotgan avlodning ekologik madaniyatiga bog‘liq. 
Global ekologik muammolarni davlatlararo va dunyo miqyosida birgalikda yechish mumkin, 
ammo yashab turgan joyining ekologiyasini yaxshilash har bir fuqaroning  vazifasidir. Ekologik 
madaniyatni odamlar ongiga singdirish, amaliyotda tadbiq etish kelajak avlodni sog‘ligini saqlash  
jamiyat taraqqiyoti garovidir. Shunday ekan, ingliz tili darslarida  o`quvchilar ongiga ekologiyani 
asrash va tabiiy boyliklardan oqilona foydalanish borasida tushuncha berish, bevosita mavzu 
bilan bog`lashi, ularda ko`nikma hosil qilishi lozim. 

